
Undanfarið hafa verið miklar deilur í Seftjamarnessókn vegna ástarmála sóknarprestsins. 
Deilur af þessu tagi er síður en svo nýjar af nálinni frekar en náttúra mannsins og hafa 

raunar verið daglegt brauð undanfarna áratugi og átiundiuð. En það þarf ekki ástarmál 
prests til að upplausnarástand skapist í sóknum landsins. Menn virðast sffellt vera að 

finna upp ágreiningsefni til að karpa um. Nokkrar kirkjudeilur eru hér raktar og varpað Ijósi 
á deiluna sem nú stendur yfir á Seltjamarnesi en nokkrir meðlimir sóknarnethdarinnar hafa 

látið í það skína að þeir segi sig úr Þjóökirkjunni grípi biskup ekki til tafariausra aðgerða. 

Fjandinn varð laus í Seitjarnar-

neskirkju nýlega þegar sóknar-

presturinn, séra Solveig Lára 
Guðmundsdóttir, lenti í skilnað-

armáli eftir að hafa átt í ástarsam-

bandi við annan prest. Sá er Gylfi 
J ó n s s o n , aðstoðarprestur við 
Grensárskirkju sem samkvæmt 
heimildum EINTAKS mun láta af 
störfum vegna málsins. Það ætlar 
séra Solveig þó ekki að gera og um 
það standa deilurnar. Hluti sóknar-

nefndarinnar krefst þess að Solveig 
láti af störfum því að æra kirkjunn-

ar og sóknarprestsins séu að veði. 
Ólafur Skúlason, biskup, hefur 

neitað þessu og biður nefhdina um 
að sýna skilning. Sóknarnefndin lít-

ur hins vegar víxlspor prestsins al-

varlegum augum og telur það 
hvorki prestinum né kirkjunni til 
framdráttar að hann haldi áfram 
starfi. í bréfi sem nefndin ritaði 
biskupi kemur meðal annars fram 
að nefndin telur fyrri dæmi um 
víxlspor presta ekki afsökun í þessu 
máli og því sé ástæða til að „taka á 
málinu og gera hreint fyrir dyrum 
kirkjunnar þjóna þannig að þeir 
geti borið merki hennar með 
reisn." Biskup og safnaðarstjórn 
eru því ósammála og nú er beðið 
eftir úrskurði siðanefndar prestafé-

lagsins. Ólíklegt er að niðurstaða 
hennar muni breyta neinu til eða 
frá þar sem hún hefur ekkert vald 
yfir málum presta. Sama gildir um 
sóknarnefndir og biskup segist ekki 
hafa vald til að hreyfa presta. Þann-

ig virðist ijóst að enginn hefur vald 
til að úrskurða í málinu og því ófyr-

irséð hvernig deilan leysist. 
Guðf ræðingur sem EINTAK tal-

aði við segir að hugsanlega geti 
Þorsteinn Pálsson kirkjumála-

ráðherra haft endanlegt vald í mál-

inu en það sé á hinn bóginn óal-

gengt að hann beiti sér í svona mál-

um. Hann segir að ráðuneytið beri 
oftast fyrir sig þekkingarleysi og vísi 
öllum deilumálum til biskups. 

Sóknarnefndin heimtar niður-

stöðu í málinu og nokkrir nefndar-

manna, þar á meðal formaðurinn 
Haukur Björnsson, hafa ýjað að 
því að þeir muni yfirgefa þjóðkirkj-

una verði sóknarpresturinn ekki 
leystur frá störfum. 

Deilur ekki nýjar 
af nálinni 

Farsi sem þessi er svo sem ekkert 
nýr af nálinni innan kirkjudyra hér 
á Islandi. í raun má leiða að því lík-

ur að ísland væri mun friðsælli 
staður ef ekki væru kirkjur í hverju 
einasta afdala héraði. Rifrildi milli 
presta og söfnuða þeirra er nánast 
daglegt brauð í hverju einasta 
brauði á landinu. Ennfremur eru 
deilurnar oft svo hatrammar og 
rætnar að með ólíkindum er að 
slíkt skuli fyrirfinnast innan stofh-

unar sem boðar frið og náungakær-

leika. Ekki eru ófá dæmi um að 
níðvísur hafi gengið á milli manna í 
kirkjudeilum og þá hafa vinir borist 
á banaspjóti þannig að aldrei gréri 
um heilt. Skemmst er að minnast 
deilunnar sem stóð í kringum séra 
Gunnar Björnsson í Fríkirkjunni 
fyrir nokkrum árum. Þær deilur 
stóðu lengi og gerðust æ hatramm-

ari er á leið. 
Ýmsar kenningar eru uppi um 

hverju er um að kenna á meðal 
kirkjunnar manna. Nýútskrifaður 
guðfræðingur sem EINTAK ræddi 
við telur vandann í hnotskurn 
liggja hjá yfirstjórninni. Hann held-

ur því fram að biskupinn sé bara 
leppur valdamikilla aðila, hvort 
sem þeir finnast í söfnuðum eða í 
röðum stjórnmálamanna. Hann 
telur að kirkjuna vanti sterkan leið-

toga sem kunni að "settla" mál með 
lagni eða hörku. 

Sumir benda á að skýringin sé sú 
að sóknarbörn séu almennt haldin 
þeim misskilningi að ætlast til að 
lýðræði eigi að ráða í starfsemi 
kirkjunnar og gildi þá jafnt fyrir 
presta og sóknarbörn. Séra Geir 
Waage formaður Prestafélagsins 
segir að kirkjan geti ekki verið lýð-

ræðisleg stofnun því kjarninn í því 
sem kirkjan standi fyrir sé eins 
langt frá lýðræði, eins og það er 
skilgreint í venjulegu dægurmáli, 
og hjá verði komist. Geir tekur 
skírnarskipanina sem dæmi: 
„Kristur segir við lærisveinana: Allt 
vald er mér gefið á himni og jörðu. 
Farið því og gjörið allar þjóðir að 
lærisveinum og skírið þá til nafns 
föðurins, sonarins og hins heilaga 
anda og kennið þeim að halda allt 
það sem ég hef boðið yður." 

Séra Ágúst Sigurðsson, prestur 
á Prestbakka, telur deiluáráttuna 
innan kirkjunnar felast í þjóðinni 
sjálfri. Hann segir að íslendingar 
séu óendanlega drottnunargjarnir 
og ófriðsamir og óhemju erfiðir í 
samstarfi. Það hafi tildæmis sýnt sig 
þegar þeir fóru til Kanada fyrir 
meira en hundrað árum, því þá 
fóru þeir að stofna óteljandi trúar-

söfnuði af öllum gerðum og byggja 
kirkjur um allar trissur. Dæmi voru 
um að í íslendíngabyggð átta 
hundruð íbúa hafi verið reistar 
fimm kirkjur. Mýmörg dæmi voru 
um erjur og leiðindi. Ástæðuna fyr-

ir hamsleysi íslendinga í þessum 
efnum segir Ágúst vera þá að sam-

fara ofboðslegum áhuga sé enginn 
grundvöllur hjá landanum í trúar 
og kirkjusiðum og því fari sem fari. 
Hann tekur einnig undir það að al-

ið sé á deilum af kirkjustjórnar-

mönnum hérlendis fremur en að 
lesið sé yfir hausamótunum á 
mönnum. Það hafi tíðkast hjá ís-

lenskum biskupum frá því séra Jón 
Helgason var og hét. 

Ólafur að klúðra 
málunum? 

Kirkjunnar maður á Reykjavík-

ursvæðinu sem ekki vill láta nafn 
síns getið segir það almennt álit 
manna innan kirkjunnar að Ólafur 
biskup hafi klúðrað málinu sem 
upp kom í Seltjarnarnessókn sem 
og öllum deilumálum sem upp hafa 
komið innan safnaða undanfarin 
ár. „Það virðist enginn geta tekið af 
skarið þegar koma upp vandamál 
með starfsmenn kirkjunnar. Kirkj-

an er eins og höfuðlaus her. Það er 
kurr í fólki innan kirkjunnar út af 
þessu." Hann telur að það væri 
kannski vænlegt að málið á Sel-

tjarnarnesi verði gert að prófmáli 
þar sem endanlega verði látið reyna 

á vald biskups. „Biskupinn gerir 
ekki neitt nema að skrifa lítt spenn-

andi bréf. Sama var upp á teningn-

um varðandi deilurnar í Keflavík." 
Séra Ágúst Sigurðsson segir að 

refsingar fyrir svona nokkuð í 
gamla daga hefði verið sú að menn 
misstu hempuna í tvö til fjögur ár. 
Þá hafi gefist tími til að láta sárin 
gróa. Síðar hafi svo viðkomandi 
prestar endurheimt æru sína og 
embætti ef ekki í sömu sókn þá 
annars staðar. Ágúst segir að einnig 
hafi verið dæmi þess að prestar hafi 
einfaldlega verið fluttir um set og 
að þeir hafi jafnvel getað snúið aft-

ur í sína gömlu sókn að liðnum 
einhverjum tíma. Hann leggur til 
að þessi siður verði viðhafður nú í 
máli Solveigar Láru. 

Geir Waage segir deilur sóknar-

presta og sóknarnefnda aðallega 
snúast um það hvar yfirstjórn safn-

aðarins liggur. Hvort hún sé hjá 
nefndinni eða prestinum. „Það sem 
hefur verið að gerast alla þessa öld 
er það að sóknarnefndunum hafa 
verið falin æ stærri verkefni. Um 
aldamótin var þeim falið að taka 
við byggingu kirkjuhúss og rekstri 
og öðrum verkefnum sem áður 
voru á hendi presta. En öll forysta 
fyrir söfnuðinum á hinu andlega 
sviði er hjá sóknarprestinum, hann 
er eins konar hirðir og leiðtogi." 
Geir segir að mörkin á ábyrgðinni 
geti hins vegar orðið óljós, til dæm-

is ráði prestur öllu því sem gerist 
innan kirkjuhússins þrátt fyrir að 
söfnuðurinn sjái um rekstur þess 
og byggingu. Þess vegna finnist 
safnaðarfólki oft að það hafi eitt-

hvað um sjálft húsið að segja og 
taki sér ráð yfir hlutum sem þeir 
hafa ekkert með að gera. 

Þetta segir Geir vera misskilning 
því presturinn sé ávallt laus undan 
yfirráðum í nokkurri mynd eða 
merkingu sóknarnefndar. 

Það segir Geir líka gilda um frí-

kirkju því að sú kirkjuskipan sé ev-

angelísk eins og þjóðkirkjuskipan-

in. „Þessi fríkirkjuskilningur að 
sóknarnefndin hafi eitthvað yfir 
prestinum að segja úr því hún komi 
nálægt ráðningu hans og jafnvel 
launagreiðslum er alger misskiln-

ingur. Sá misskilningur var í frí-

kirkjumálinu varðandi deilu séra 
Gunnars og sóknarnefndar og 
einnig í Keflavíkurmálinu." 

Fríkirkjan 
og séra Gunnar 

Málið sem Geir nefnir um séra 
Gunnar er alþekkt. Séra Gunnar 
Björnsson var um skeið prestur í 
Bolungarvík á Vestfjörðum. Hann 
lenti í skilnaðarmáli og tók saman 
við sér eldri konu, frú Ágústu. 
Vegna þessa varð Gunnar að yfir-

gefa Bolungarvík og gerðist prestur 
í Fríkirkjunni í Reykjavík. 

Séra Gunnar var mjög vinsæll 
prestur í fyrstu enda þótti hann 
snjall ræðumaður og skemmtileg-

ur. Hann fór oft óhefðbundnar 
leiðir og var frjálslyndari en al-

mennt gengur um presta Þjóðkirkj-

unnar. Þetta frjálslyndi fór þó fyrir 
brjóstið á hluta sóknarnefhdarinn-

ar og leiddi meðal annars til þess að 
til deilna kom þeirra í millum, til 

dæmis átti Gunnar einhverju sinni 
að hafa kallað Maríu mey Mæju í 
predikarastól. 

Deilumálið milli hluta sóknar-

nefndarinnar og séra Gunnars 
snerist þó aðallega um eiginkonu 
hans, frú Ágústu. Hún er sópran-

söngkona og hlutur hennar var stór 
við jarðarfarasöngva, giftingar og 
annað tilfallandi. Fyrir þessi störf er 
launað og prestar keppast oft við að 
ná í slík aukaverk. 

Deilur prestsins og safnaðar-

stjórnar mögnuðust og blandaðist 
margt fleira inn í þær eins og fjár-

mál prestsins og híbýli hans. A end-

anum var séra Gunnar settur frá en 
hann hafði lengi þráast við að hlýta 
því þar sem hann taldi sig hafa 
meirihluta safnaðarins með sér. 

Seinna skrifaði Gunnar bók um 
málið sem nefnist Svarti sauðurinn. 
Hann er nú prestur á Holti í Ön-

undarfirði. 
Mál Gunnars var ekki fyrsta 

deilumálið sem tengdist Fríkirkj-

unni í Reykjavík. Séra Lárus Hall-

dórsson, sem lét byggja Fríkirkj-

una, lenti upp á kant við söfnuð 
sinn og var settur af áður en kirkjan 
var vígð. 

Bókstafstrú í 
Seltjarnarneskirkju 

Af nógu er að taka þegar leita á 
fleiri deilna hjá kirkjunnar mönn-

um. Fyrir tveimur árum leysti Guð-

mundur Örn Ragnarsson séra 
Solveigu Láru Guðmundsdóttur í 
Seltjarnarneskirkju. Hann boðaði 

bókstafinn, að helvíti væri til og 
þangað færu syndugir menn. Guð-

mundur sagði mönnum til synd-

anna, stundaði hóplækningar og 
handayfirlagningar. 

Þetta þótti söfnuðinum á Sel-

tjarnarnesi óhæfa og vildi losna við 
prestinn. Biskup gekk í málið og 
bað Guðmund um að láta af boð-

skapi sínum og hótaði honum að 
ella fengi hann ekki annað brauð. 
Málið leystist þó að sjálfu sér þegar 
Solveig Lára kom aftur til starfa. 

Keflavíkurdeilan 
Deila kom upp fyrir tveimur ár-

u m á milli sóknarnefndar við 
Keflavíkurkirkju og sóknarprests-

ins þar séra Ólafs Odds Jónsson-

ar. Þannig var að Ólafur fór í 
námsorlof og við starfi hans tók 
Helga Soffía Konráðsdóttir. Þeg-

ar Ólafur sneri aftur úr orlofinu bar 
hins vegar svo við að fiöldi fólks í 
söfhuðinum vildi hafa Helgu Soffíu 
áfram og hann burt. Helga þótti 
frjálslyndari en Ólafur í trúmálum 
og lagðist sú tilbreyting vel í suma. 
Því var haldið fram af stuðnings-

mönnum Ólafs að Helga hafi rægt 
hann við söfnuðinn því hún vildi 
sjálf krækja í embættið. 

Deilurnar mögnuðust og urðu 
æði hatrammar. Biskup greip þó á 
endanum í málið og niðurstaðan 
varð sú að séra Ólafur sat áfram en 
Helga Soffía fékk annað embætti til 
málamynda í fyrstu. Nú er Helga 
prestur í Háteigskirkju. © 

Hjóna-
bands-
djöfull 
á kirkiu-

Séra Lárus 
og mágkonan 
Séra Lárus Amórsson var prest-

ur á Miklabæ í Blönduhlíð á 
þriðja áratugnum. Hann var 
kvæntur maður en mágkona hans 
bar hug til hans. Séra Lárus stóðst 
ekki freistinguna og átti sinn elsta 
son með mágkonunni en sá er nú 
prestur í Reykjavík. Málið var 
uppvíst og komst í hámæli hjá 
sömuði Lárusar. Þegar hann var 
spurður út í málið svaraði hann: 
„líklega hef ég gifst vitlausri syst-

ur." Jón Helgason sem þá var 
biskup setti Lárus ekki af. Að-

spurður um ástæður þess sagði 
Jón: „Ég ætla ekki að láta það eftir 
séra Lárusi Arnórssyni að ég geri 
hann að píslarvotti." 
Svipað mál kom upp hjá séra 
Kristjáni Róbertssyni presti á 
Akureyri á sjötta áratugnum. 
Hann var mjög vinsæll prestur hjá 
sóknarbörnum sínum, þótti 
framúrskarandi ræðumaður og 
söngmaður. Kristján var hins veg-

ar mjög upp á kvenhöndina og 
stóð lengi í framhjáhaldi sem end-

aði með því að konan skildi við 
hann. Kristján sagði af sér emb-

ætti á Akureyri í kjölfarið að eigin 
frumkvæði. Hann hætti þó ekki 
að predika því hann gegndi prest-

þjónustu annars staðar eftir þetta, 
meðal annars í Kanada. 

Varð prestur íKöben 
í kjölfar kvennafars 
Ónefhdur prestur á Holti í ö n -

undarfirði lenti á kvennafari með 
konu héraðslæknisins í sveitinni. 
Safnaðarfólkið heimtaði að hann 
færi burt og þrýsti á biskup þess 
efhis, alla vega að honum yrði 
fengið annað embætti. Biskup 
brást fljótt og vel við þessu og var 
viðkomandi prestur sendur í frí til 
Kaupmannahafnar þar sem hann 
fékk að hafast við í fræðismanns-

íbúðinni í fyrstu. Seinna fékk 
hann svo prestsembættið í Kaup-

mannahöfn en það er mjög feitt 
embætti. Prestar fá þar til dæmis 
þreföld laun á við presta hér. Mik-

ill kurr var í prestum vegna þessa 
máls og hafði einn á orði að menn 
þyrftu bara að syndga hressilega 
til að komast í góð embætti. 

Staðinn að verki af 
konu sinni 
Ónefhdur prestur á Prestbakka 
var uppi í lok síðustu aldar. Hann 
var ansvíti kvensamur og hélt 
framhjá eiginkonu sinni með 
vinnukonum hér og þar um sveit-

ina. Hann fékk vinnumenn sína í 
lið með sér því þeir þekktust við 
króunum sem undan honum 
komu og hjálpuðu honum út úr 
vandræðum með eiginkonuna. 
Það kom þó að því að hún stóð 
hann að verki og fór frá manni 
sínum. Presturinn missti hemp-

una í tvö ár. Síðar fékk hann 
brauð í Mjóabóli í Haukadal sem 
var ógurlega afskekkt kot. Hann 
hokraði þar í tvö ár en síðar varð 
hann prestur í Djúpi sem ekki 
þótti mikil upphefð í þá daga. 

Séra Gunnar 
Séra Gunnar Björnsson var prest-

ur í Bolungarvík áður en hann fór 
í Fríkirkjuna í Reykjavík eins og 
frægt varð. Þegar hann gegndi 
embætti í Bolungarvík lenti hann 
í skilnaðarmálum og tók saman 
við sér eldri konu. Sóknarbörn 
hans tóku þessu illa og stóðu með 
konu Gunnars í málinu. Hann 
varð að yfirgefa Bolungarvík í 
kjölfarið. 

